Na osnovu člana 6. Pravilnika o kriterijima i postupku dodjele sredstava za sufinansiranje programa/projekata udruženja i fondacija iz oblasti sporta i fizičke kulture na području općine Tuzla („Službeni glasnik Općine Tuzla“, broj: 04/10), Služba za razvoj, poduzetništvo i društvene djelatnosti Općine Tuzla raspisuje:

JAVNI POZIV

Za sufinansiranje programa/projekata udruženja i fondacija iz oblasti sporta i fizičke kulture na području općine Tuzla
I.  Predmet javnog poziva

Javnim pozivom prikupljaju se prijedlozi programa i projekata za dodjelu finansijskih sredstava za sufinansiranje programa/ projekata iz oblasti sporta i fizičke kullture a u skladu sa Pravilnikom o kriterijima i postupku dodjele sredstava za sufinansiranje programa/projekata udruženja i fondacija iz oblasti sporta i fizičke kulture na području općine Tuzla.

II.  Pravo učešća

Na Javni poziv mogu se prijaviti udruženja i fondacije (u daljem tekstu: Korisnici) sa sjedištem na području općine Tuzla čije su programske/projektne aktivnosti usmjerene na razvoj sporta i fizičke kulture.

Na Javni poziv mogu se javiti i Korisnici sa sjedištem izvan općine Tuzla, a koji su registrovani na području Bosne i Hercegovine ako realiziraju projekte i programe od interesa za općinu Tuzla, što će se cijeniti u svakom konkretnom slučaju.

III.  Namjena

Pravo na  korištenje sredstava mogu ostvariti Korisnici koji imaju odgovarajući stručni kadar za realizaciju predloženih programa i projekata, a koji se odnose na: - tjelesne aktivnosti i sportske igre koje se organizuju u cilju unapređenja zdravlja djece i omladine,

- sportski odgoj i obrazovanje,

- sport za lica sa invaliditetom,

- kvalitetni sport,

- vrhunski sport,

- sportsku rekreaciju (sport za sve),

- promociju i kontinuirano angažovanje djece i mladih u sportu, njihov opći fizički razvoj i odgoj,

- obrazovanje, stručno osposobljavanje i edukaciju stručnih kadrova,

- razvoj perspektivnih sportista,

- jačanje i razvoj kvalitetnog i vrhunskog sporta prema ostvarenim rezultatima (zvanična ekipna i pojedinačna takmičenja na državnom i međunarodnom nivou, zvanična reprezentativna takmičenja),

- podsticanje i unapređenje invalidskog sporta.
IV Sadržaj projekta i prilozi

Prijave na Javni poziv podnose se na prijavnom obrascu kojeg je propisala Služba za razvoj, poduzetništvo i društvene djelatnosti Općine Tuzla.

Prijavni obrazac može se preuzeti na web stranici Općine Tuzla www.tuzla.ba ili u Centru za pružanje usluga građanima (Šalter sala Općine Tuzla).

Uz popunjen prijavni obrazac podnosilac treba priložiti projekat i prateću dokumentaciju i to:

- rješenje o upisu u registar pravnih lica kod nadležnog organa (ovjerena fotokopija),   

- identifikacioni broj (ovjerena fotokopija),   

- bilans stanja i uspjeha za prethodnu godinu (fotokopija), 

- detaljan opis programa/projekta sa svim aktivnostima (aktivnosti mogu biti sadržane na maximalno dvije stranice) 

- finansijski plan za realizaciju programa/projekta sa specifikacijom troškova, uključujući i visinu sredstava koji je obezbijeđen iz vlastitih ili drugih izvora, uz priložen dokaz,

- kratak prikaz prethodno realizovanih programa/projekata  (osim za novoformirana udruženja, organizacije i fondacije)

- kratku biografiju sa podacima o stručnoj spremi i iskustvu osobe/osoba, koje će raditi na realizaciji programa/projekta,

- izjavu da će većinu sredstava za realizaciju predviđenih programskih/projektnih aktivnosti, tražiti od nadležnog ministarstva Tuzlanskog kantona,

- uvjerenje o izmirenim poreskim obavezama izdato od strane nadležne poreske uprave.

V. Kriteriji za ocjenu projekata/programa

Opravdanost i prihvatljivost za sufinansiranje programa /projekata Korisnica cijenit će se na osnovu slijedećih kriterija:

· značaj programa odnosno projekta i njegovog doprinosa u razvoju sporta i fizičke kulture na području općine Tuzla

· obezbijeđenog sufinansiranja projekta odnosno programa iz sopstvenih i iz drugih izvora (domaćih i međunarodnih)

· obezbijeđena ekonomičnost projekta

· ostvareni dosadašnji rezultati Korisnika na unapređenju razvoja oblasti društvenih djelatnosti

VI. Podnošenje projekata

Prijave na Javni poziv sa prijedlogom projekta i pratećom dokumentacijom dostavljaju se u zatvorenoj koverti putem Centra za pružanje usluga građanima (Šalter sala Općine Tuzla) ili preporučeno poštom na adresu:

OPĆINA TUZLA

Služba za razvoj, poduzetništvo i društvene djelatnosti

Ul. ZAVNOBIH-a broj 11 75000 Tuzla, Bosna i Hercegovina

Sa obaveznom naznakom „Ne otvarati – po Javnom pozivu za sufinansiranje programa/projekata udruženja i fondacija iz oblasti sporta i fizičke kulture na području općine Tuzla“.

Javni poziv ostaje otvoren 15 dana, od dana objavljivanja, odnosno do 14.05.2010. godine.
Nepotpune i neblagovremene prijave neće se uzeti u razmatranje.

Program raspodjele sredstava objavit će se na službenoj web stranici Općine Tuzla (www.tuzla.ba).

Sve dodatne informacije o načinu i postupku učešća u Javnom pozivu, mogu se dobiti u Službi za razvoj, poduzetništvo i društvene djelatnosti Općine Tuzla direktno ili putem telefona 035/307-416.

